
ELG- OG HJORTJAKT 2017-2019 – RAMME FOR KVOTER  
 
Saksdokument: 
1. Vågå Sør viltområde – bestandsplan for elg, hjort og rådyr 2015-2017. 
2. Diverse statistikkar. 
3. Kommunale retningsliner for hjorteviltforvaltninga i Vågå 2016-2020. 
 
Saksutgreiing og vurdering: 
Vågå Sør viltområde har ein treårs bestandsplan for elg, hjort og rådyr som nå skal rullerast, 
og som må godkjennast av kommunen seinare i vår. Ved tidlegare rulleringar har dette skjedd 
ved at styret i viltområdet har einast om eit forslag, etter at dei ulike samarbeidspartane har 
kome med sine ønskje om kvoter. Dette med grunnlag i m.a. ønskje om bestandsstorleik, 
fellingsresultat og ”Sett elg/hjort”. I planen er det ein avskytingsplan, med ei totalkvote på tre 
år og ei maksimal årleg kvote, samt fordeling på alder og kjønn. Eit nytt moment som det nå 
må takast omsyn til, er at kommunen i fjor vedtok kommunale retningsliner for 
hjorteviltforvaltninga 2016-2020. Her står det m.a. at ”Sett elg” per jegerdagsverk skal vera 
mindre enn 0,5 innanfor Vågå Sør. 
 
Når det gjeld avskyting av elg og hjort over tid i Langmorkje, er statistikk på dette vedlagt 
saka. Ei nærare grunngjeving ang. forslag på totalt uttak dei tre neste åra og med årleg uttak, 
vil bli gjort direkte i møtet.  
 
Innstilling til vedtak: 
I revisjon av bestandsplan for elg, hjort og rådyr i Vågå Sør viltområde, meiner fjellstyret at 
den totale ramma for jakt på elg under den ordinære haustjakta i perioden 2017-2019 bør vera 
inntil 130 dyr, og med eit årleg uttak på ca. 40 dyr. For hjort bør totalramma vera inntil 30 
dyr. 
 
Vedtak: 
Samrøystes: 
I revisjon av bestandsplan for elg, hjort og rådyr i Vågå Sør viltområde, meiner fjellstyret at 
den totale ramma for jakt på elg under den ordinære haustjakta i perioden 2017-2019 bør vera 
inntil 135 dyr, og med eit årleg uttak på ca. 40 dyr. For hjort bør totalramma vera inntil 30 
dyr. 
 
Rett utskrift. Går til: 
Vågå Sør viltområde 
      Vågåmo, 30.03.17 
 
 
      Knut Øyjordet (e.f) 

